
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՓԵՏՐՎԱՐԻ 16-Ի N 173-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ պետական եկամուտների կոմիտե
	17.01.2024թ.

	
	N 01/3-4/2829-2024

	Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության կառավարության 2012 թվականի փետրվարի 16-ի N 173-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որի վերաբերյալ հայտնում ենք հետևյալը:
Նախագծի 1-ին կետի 6-րդ ենթակետով լրացվող VIII1-րդ բաժնի 36․5-րդ կետում «ինչպես նաև մաքսային մարմինների կողմից հսկողություն իրականացնելու ժամանակ տեղեկատվության անհրաժեշտությամբ պայմանավորված» բառերն առաջարկում ենք փոխարինել «ինչպես նաև մաքսային մարմիններին` մաքսային գործառնություններ իրականացնելու նպատակով» բառերով։
	




Ընդունվել է մասամբ:
Կետը խմբագրվել է ՀՀ արդարադատության նախարարության կողմից ներկայացված առաջարկի հիման վրա:
(Խմբագրված Նախագծի 36.4 կետ)


	2. ՀՀ աշխատանքի և սոցիալական հարցերի նախարարություն 
	19.01.2024թ.

	
	N ՆՄ/ԳԽ/1866-2024

	«Հայաստանի Հանրապետության կառավարության 2012 թվականի փետրվարի 16-ի N 173-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման (այսուհետ՝ որոշում) նախագծի 1-ին կետի 5-րդ և 7-րդ ենթակետերով որոշման հավելվածում լրացվող 22.1-ին և 37.1-ին կետերում «ուղարկողի (լիազորված անձի)» և «ստացողի (լիազորված անձի)» բառերը փոխարինել՝ համապատասխանաբար «ուղարկողի կամ լիազորված անձի» և «ստացողի կամ լիազորված անձի» բառերով՝ հիմք ընդունելով «Նորմատիվ իրավական ակտերի մասին» օրենքի 15-րդ հոդվածի պահանջը և հաշվի առնելով այն հանգամանքը, որ որոշման հավելվածում վերոնշյալ ձևակերպումները կիրառվում են «կամ» շաղկապով:
Միևնույն ժամանակ առաջարկում ենք նախագծի 1-ին կետի 6-րդ ենթակետով որոշման հավելվածում լրացվող VIII1 գլխի 36.5-րդ կետում «(հասցեատիրոջը)» բառից հետո լրացնել «կամ նրա կողմից լիազորված անձին» բառերը:

	Ընդունվել է










Ընդունվել է

	3. ՀՀ ֆինանսների նախարարություն
	30.01.2024թ.

	
	N 01/11-1/927-2024

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2012 թվականի փետրվարի 16-ի N 173-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի: 

	
Ընդունվել է ի գիտություն:

	4. ՀՀ մրցակցության պաշտպանության հանձնժողով
	22.01.2024թ.

	
	N ԳԳ/57-2024

	«Հայաստանի Հանրապետության կառավարության 2012 թվականի փետրվարի 16-ի N 173-Ն որոշման մեջ փոփոխություններ և լրացումներ կատարելու մասին» Կառավարության որոշման (այսուհետ նաև՝ Որոշում) նախագծի (այսուհետ նաև՝ Նախագիծ) վերաբերյալ ներկայացնում ենք հետևյալը.
Նախագծով նախատեսվում է Որոշման 1-ին կետով հաստատված հավելվածը լրացնել «Անձնական տվյալների մշակումը և գաղտնիության ապահովումը» վերտառությամբ նոր գլխով, որի 36.1-36․5-րդ կետերով սահմանվում են սուրհանդակային կապի օպերատորի կողմից սուրհանդակային կապի ծառայություններից օգտվողների անձնական տվյալների մշակման հետ կապված հարցերը։
Միևնույն ժամանակ 36.1-րդ կետով սահմանվում է, որ փոստային կապի օպերատորները պարտավոր են փոստային կապի ծառայություններից օգտվողների անձնական տվյալների մշակումն իրականացնել «Անձնական տվյալների պաշտպանության մասին» օրենքին համապատասխան:
Հաշվի առնելով, որ Նախագծով Որոշման հավելվածում արդեն իսկ հղում է կատարվում  «Անձնական տվյալների պաշտպանության մասին» օրենքին՝ կարծում ենք՝ հավելյալ կարգավորումներն անհրաժեշտ է նախատեսել այնքանով, որքանով դրանք չեն կրկնում նշված օրենքի կարգավորումները և կրում են հատուկ բնույթ՝ պայմանավորված ոլորտի առանձնահատկություններով։

	Ընդունվել է ի գիտություն:
Նախագծի «Անձնական տվյալների մշակումը և գաղտնիության ապահովումը» գլուխը խմբագրվել է ՀՀ ԱՆ Անձնական տվյալների պաշտպանության գործակալության կողմից արված առաջարկություններին համապատասխան:


	5. «Հատուկ կապ» ՓԲԸ
	04.01.2024թ.

	
	N 01

	«Հայաստանի Հանրապետության կառավարության 2012 թվականի փետրվարի 16-ի թիվ 173-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ «Հատուկ կապ» ՓԲ Ընկերությունը առաջարկություններ չունի:
	Ընդունվել է ի գիտություն:

	6. ՀՀ արդարադատության նախարարություն
	14.02.2024թ.

	
	N /27.3/5852-2024

	1. «Հայաստանի Հանրապետության կառավարության 2012 թվականի փետրվարի 16-ի N 173-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 2-րդ ենթակետի բ. պարբերության «19-րդ» բառից հետո անհրաժեշտ է լրացնել «և» բառը:
Միևնույն ժամանակ, հաշվի առնելով Նախագծի 1-ին կետի 2-րդ ենթակետի բ. պարբերությամբ նախատեսվող լրացումը, անհրաժեշտություն կառաջանա նաև Հայաստանի Հանրապետության կառավարության 2012 թվականի փետրվարի 16-ի N 173-Ն որոշման (այսուհետ՝ Որոշում) Հավելվածի 2-րդ կետի 18-րդ ենթակետի «:» կետադրական նշանը փոխարինել «.» կետադրական նշանով: 
2. Նախագծի 1-ին կետի 4-րդ ենթակետի «Հավելվածի 13-րդ» բառերն անհրաժեշտ է վերանայել՝ նկատի ունենալով, որ Որոշման Հավելվածի 13-րդ կետը ենթակետեր չունի:
3. Նախագծի 1-ին կետի 5-րդ ենթակետով Որոշման Հավելվածում լրացվող նոր 14.1-ին կետի 1-ին ենթակետում «օբյեկտ» բառն անհրաժեշտ է փոխարինել «սպասարկման գրասենյակ» բառերով՝ հաշվի առնելով Որոշման մեջ կիրառվող հասկացությունները, ինչպես նաև հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ: 
4. Նախագծի 1-ին կետի 2-րդ ենթակետի բ. պարբերությամբ Որոշման Հավելվածի 2-րդ կետում լրացվող նոր 20-րդ ենթակետն առաջարկում ենք շարադրել հետևյալ խմբագությամբ. «ներկայացուցիչ` Հայաստանի Հանրապետության օրենսդրությամբ սահմանված կարգով լիազորված անձ կամ օրինական ներկայացուցիչ:»:
Նշվածը հաշվի առնելով՝ անհրաժեշտ է նաև Նախագծի 1-ին կետի 6-րդ ենթակետով Որոշման Հավելվածում լրացվող նոր 22.1-ին կետի և Նախագծի 1-ին կետի 8-րդ ենթակետով Որոշման Հավելվածում լրացվող նոր 37.1-ին կետի «լիազորված անձի» բառերը փոխարինել «ներկայացուցչի» բառով:
Վերոգրյալ դիտարկումից ելնելով՝ անհրաժեշտ է նաև Որոշման Հավելվածի 28-րդ և 66-րդ կետերում նույնպես վերանայել կիրառվող ձևակերպումները:
5. Նախագծի 1-ին կետի 5-րդ ենթակետով Որոշման Հավելվածի մեջ լրացվող նոր 14.1-ին կետի 3-րդ ենթակետի համաձայն՝ սուրհանդակային կապի օպերատորը հաշմանդամություն ունեցող անձանց մատչելի սպասարկման նպատակով ապահովում է տրամադրվող ծառայությունների վերաբերյալ լիարժեք և հավաստի տեղեկատվության տրամադրում:
Սույն դեպքում, պարզ չէ նշված կարգավորման նախատեսումը, քանի որ տրամադրվող ծառայությունների վերաբերյալ լիարժեք և հավաստի տեղեկատվության տրամադրումը չպետք է պայմանավորված լինի անձի հաշմանդամություն ունենալու կամ չունենալու հետ: Նշվածը հաշվի առնելով՝ անհրաժեշտ է Նախագծի 1-ին կետի 5-րդ ենթակետով Որոշման Հավելվածի մեջ լրացվող նոր 14.1-ին կետի 3-րդ ենթակետը վերանայել:
6. Նախագծի 1-ին կետի 7-րդ ենթակետով Որոշման Հավելվածի մեջ լրացվող նոր VIII1 գլխի 36.4-րդ կետի «օրենքով» բառն անհրաժեշտ է հստակեցնել, քանի որ պարզ չէ, թե որ օրենքով սահմանված պահանջների պահպանելուն է վերաբերում կարգավորումը:
7. Նախագծի 1-ին կետի 7-րդ ենթակետով Որոշման Հավելվածի մեջ լրացվող նոր VIII1 գլխի 36.5-րդ կետ համաձայն՝ սուրհանդակային կապի ծառայություններից օգտվողի հասցեի տվյալները, սուրհանդակային առաքանիները, սուրհանդակային առաքանիների վերաբերյալ տեղեկատվությունը (ներդրվածքի և գտնվելու մասին տեղեկատվություն) հանդիսանում են սուրհանդակային կապի գաղտնիություն և տրվում են միայն ստացողին (հասցեատիրոջը) կամ օրինական ներկայացուցչին, ինչպես նաև մաքսային մարմիններին՝ մաքսային գործառնություններ իրականացնելու նպատակով:
Վերոհիշյալ դրույթով սահմանված «սուրհանդակային կապի գաղտնիություն» հասկացության մեջ ներառվող տեղեկությունների ցանկը չի համապատասխանում «Փոստային կապի մասին» օրենքի (այսուհետ՝ Օրենք) 3-րդ հոդվածի 1-ին մասի 48-րդ կետով սահմանված «փոստային կապի գաղտնիություն» համարվող տեղեկությունների ցանկի հետ: Մասնավորապես, մի կողմից գաղտնիությունից (գաղտնիության իրավական ռեժիմից) դուրս են մնացել փոստային կապի օպերատորի ծառայություններից օգտվողների անձնական տվյալները, մյուս կողմից «փոստային հասցե» հասկացության փոխարեն գործածվում է «օգտվողի հասցեի տվյալները» բառերը: Օրենքը հստակ սահմանել է «փոստային հասցե» հասկացությունը և այն իր մեջ ներառում է տեղեկությունների սպառիչ ցանկ, հետևաբար այլ եզրույթի գործածումը կարող է հանգեցնել իրավական երկիմաստությունների: 
Բացի այդ, Օրենքը նախատեսում է «փոստային կապի գաղտնիություն», այլ ոչ թե «սուրհանդակային կապի գաղտնիություն» հասկացությունը, սակայն հաշվի առնելով, որ Օրենքի 3-րդ հոդվածի 1-ին մասի 14-րդ կետի համաձայն՝ սուրհանդակային կապի ծառայությունը փոստային կապի գործունեության տեսակ է, ապա նշանակում է, որ «փոստային կապի գաղտնիությունը» առավել լայն եզրույթ է և իր մեջ ներառում է նաև «սուրհանդակային կապի գաղտնիությունը»:
8. Նախագծի 1-ին կետի 7-րդ ենթակետով Որոշման Հավելվածի մեջ լրացվող նոր VIII1 գլխի 36.5-րդ կետը սահմանում է նաև, որ սուրհանդակային կապի գաղտնիություն համարվող տեղեկությունները տրվում են միայն ստացողին (հասցեատիրոջը) կամ օրինական ներկայացուցչին, ինչպես նաև մաքսային մարմիններին՝ մաքսային գործառնություններ իրականացնելու նպատակով: Այս կապակցությամբ հարկ է նշել, որ «փոստային կապի գաղտնիություն» համարվող տեղեկությունները պետք է տրամադրվեն ոչ միայն ստացողին (հասցեատիրոջը), այլև ուղարկողին, որը բխում է Օրենքով նախատեսված «ուղարկող» և «փոստային հասցե» հասկացություններից, որոնց համաձայն՝ փոստային առաքանու ներդրվածքի համար պատասխանատու է ուղարկողը, իսկ փոստային առաքանու, ծրարի կամ փաթեթավորման վրա փոստային հասցեն, ըստ էության, նշվում է ուղարկողի կողմից: Թեև ուղարկողը տիրապետում է փոստային գաղտնիության մեջ ներառվող տեղեկություններին, այնուամենայնիվ, գործնականում կարող է ուղարկողի կողմից այդ տեղեկությունների ճշգրտությունը ստուգելու նպատակով օպերատորից ստանալու անհրաժեշտություն առաջանալ, հատկապես այն դեպքում, երբ ուղարկողը թյուրիմացաբար օպերատորին սխալ տեղեկություններ է ներկայացրել (օրինակ՝ սխալ է նշել ստացողի նույնականացնող տվյալները և/կամ փոստային հասցեն):
Ինչ վերաբերում է գաղտնիություն համարվող տեղեկությունները մաքսային մարմիններին տրամադրելուն՝ մաքսային գործառնություններ իրականացնելու նպատակով, ապա հարկ է նշել, որ Օրենքի 6.2-րդ հոդվածի 3-րդ մասը սահմանում է, որ «Փոստային կապի և սուրհանդակային կապի օպերատորները պարտավոր են պահպանել փոստային կապի գաղտնիության ապահովման պահանջները: Փոստային կապի և սուրհանդակային կապի օպերատորների աշխատակիցները, որոնք Հայաստանի Հանրապետության օրենսդրությամբ նախատեսված դեպքերում մասնակցում են փոստային առաքանիների բացման գործընթացին, իրավունք չունեն հրապարակելու փոստային կապի գաղտնիության պահպանման հետ կապված տեղեկությունները, բացառությամբ օրենքով ուղղակիորեն սահմանված դեպքերի:»: Այս իրավադրույթի բովանդակությունից հետևում է, որ փոստային կապի գաղտնիության պահպանման հետ կապված տեղեկությունները կարող են հրապարակվել միայն օրենքով ուղղակիորեն սահմանված դեպքերում: Այլ կերպ ասած՝ Օրենքը չի նախատեսում փոստային գաղտնիք հանդիսացող տեղեկությունների փոխանցումը, այդ թվում՝ հրապարակումը, մաքսային կամ այլ մարմիններին ու պաշտոնատար անձանց, այլ դա վերապահում է այլ օրենքներին (օրինակ՝ տվյալ մարմնի գործունեությունը կամ որոշակի խումբ հարաբերությունները կարգավորող օրենքներին, տվյալ դեպքում՝ մաքսային օրենսդրությանը): Ընդ որում, խնդրո առարկա տեղեկությունների փոխանցումը (հրապարակումը) կարող է իրականացվել միայն օրենքով ուղղակիորեն սահմանված դեպքերում, այլ ոչ թե ավելի ցածր իրավաբանական ուժ ունեցող իրավական ակտով (օրինակ՝ ենթաօրենսդրական նորմատիվ իրավական ակտ):    
Ելնելով վերոգրյալից՝ Նախագիծը չպետք է այլ մարմիններին տեղեկությունների փոխանցման հետ կապված հարաբերությունների կարգավորման բեռը վերցնի իր վրա, այլ դա Օրենքի 6.2-րդ հոդվածով նախատեսված իրավակարգավորումների պես պետք է թողնի այլ օրենքների կարգավորմանը: Ուստի, Նախագծով Որոշման հավելվածի մեջ լրացվող VIII1 գլխի 36.5-րդ կետը անհրաժեշտ է վերախմբագրել՝ նշելով «ինչպես նաև» բառից հետո «օրենքով ուղղակիորեն սահմանված դեպքերում պետական և տեղական ինքնակառավարման մարմիններին, պաշտոնատար անձանց և այլ անձանց:»:
9. Նախագծի 1-ին կետի 11-րդ ենթակետով Որոշման Հավելվածում լրացվող նոր 75.1-րդ կետի համաձայն՝ սուրհանդակային կապի օպերատորը պարտավոր է Հայաստանի Հանրապետության բարձր տեխնոլոգիական արդյունաբերության նախարարի 2023 թվականի նոյեմբերի 16-ի թիվ 11-Ն հրամանին համապատասխան Հայաստանի Հանրապետության կառավարության լիազորած պետական կառավարման մարմին ներկայացնել հաշվետվություն:
«Նորմատիվ իրավական ակտերի մասին» օրենքի 9-րդ հոդվածի 1-ին մասի համաձայն՝ նորմատիվ իրավական ակտի կարգավորումը չպետք է դուրս գա իր առարկայի շրջանակներից:
Սույն դեպքում, Որոշման Հավելվածի 13-րդ գլուխը վերաբերում է սուրհանդակային կապի օպերատորների տարածքային, տեխնիկական անվտանգության և տեղեկատվական տեխնոլոգիաների հագեցվածության պահանջներին: 
Վերոգրյալից ելնելով՝ գտնում ենք, որ Նախագծի 1-ին կետի 11-րդ ենթակետով Որոշան Հավելվածում լրացվող նոր 75.1-րդ կետը դուրս է Որոշման Հավելվածի 13-րդ գլխի կարգավորման առարկայի շրջանակներից, ուստի առաջարկում ենք նշված կարգավորումը վերանայել:


	Ընդունվել է:












Ընդունվել է:


Ընդունվել է:








Ընդունվել է:
Հավելվածի 2-րդ կետում լրացվող նոր 20-րդ ենթակետը, 22.1-ին և 37.1-ին կետերը խմբագրվել է:
Միաժամանակ, խմբագրվել են Որոշման Հավելվածի 53-րդ կետի 2-րդ ենթակետը, 54-րդ, 57-րդ, 66-րդ կետերը և 67-րդ կետի 1-ին ենթակետը:









Ընդունվել է:










Ընդունվել է:
(Խմբագրված Նախագծի 36.3 կետ)




Ընդունվել է:
Հավելվածի մեջ լրացվող նոր VIII1 գլխի 36.4-րդ կետը խմբագրվել է:
(Խմբագրված Նախագծի 36.4 կետ)


























Ընդունվել է:
Հավելվածի մեջ լրացվող նոր VIII1 գլխի 36.4-րդ կետը ամբողջությամբ խմբագրվել է:
(Խմբագրված Նախագծի 36.4 կետ)


















































Ընդունվել է:
Որոշման Հավելվածի 13-րդ գլխի վերնագիրը խմբագրվել է:












	7. ՀՀ վարչապետի աշխատակազմի իրավաբանական վարչություն

	27.02.2024թ.

	
	N 02/16.11/7417-2024

	1. Ներկայացված նախագծի  1-ին կետի 5-րդ ենթակետով լրացվող 14.1-ին կետի 1-ին ենթակետով սահմանված դրույթի իրագործման մեխանիզմները հստակեցված չեն և կարգավորումներից պարզ չէ, թե ինչ մեխանիզմով և ժամկետներում է սուրհանդակային կապի օպերատորը հաշմանդամություն ունեցող անձանց մատչելի սպասարկման նպատակով ապահովում մատչելի մուտք սուրհանդակային կապի սպասարկման գրասենյակ: 
2.Նախագծի 1-ին կետի 8-րդ ենթակետով լրացվող 36.1 կետի համաձայն՝ սուրհանդակային կապի օպերատորները պարտավոր են սուրհանդակային կապի ծառայություններից օգտվողների անձնական տվյալների մշակումն իրականացնել «Անձնական տվյալների պաշտպանության մասին» օրենքին համապատասխան: Սակայն նշված դրույթի ամրագրման կարգավորիչ նշանակությունը պարզաբանված չէ, քանի որ բոլոր դեպքերում ցանկացած անձնական տվյալ պետք է մշակվի  օրենքին համապատասխան:

	Ընդունվել է:






Ընդունվել է:


	8. ՀՀ վարչապետի աշխատակազմի ֆինանսատնտեսագիտական վարչություն

	27.02.2024թ.

	
	N 02/16.11/7417-2024

	1. 1-ին կետի 1-ին ենթակետով առաջարկվում է նոր խմբագրությամբ շարադրել որոշման նախաբանը: Վերջինիս մասով առաջարկում ենք հաշվի առնել ՀՀ կառավարության 23.02.2024 թվականի թիվ 264-Ն որոշմամբ նախաբանում կատարված փոփոխությունը, մասնավորապես՝ 1-ին կետի 2-րդ ենթակետի շրջանակներում:
1. [bookmark: _Hlk159791135]Նախագծի 1-ին կետի 3-րդ ենթակետով  առաջարկվում է Հավելվածի 6-րդ կետի 4-րդ ենթակետը ուժը կորցրած ճանաչել, մասնավորապես՝ առաքանու տեսակների ցանկից հանելով Եվրասիական տնտեսական միության մաքսային օրենսգրքի մասին պայմանագրի N 1 հավելվածի 2-րդ հոդվածի 1-ին մասի 52-րդ կետով սահմանված էքսպրես-բեռը:
Առաջարկում ենք  հիմնավորման մեջ վերջինիս հստակ անդրադարձ կատարել, այդ թվում՝ նկարագրելով առաջարկի անհրաժեշտությունը և նպատակը (մասնավորապես՝ անհրաժեշտ է հստակեցնել, թե ինչու է կետը ուժը կորցրած ճանաչվում և էքսպրես-բեռների դեպքում գործընթացն ինչպես է կարգավորվելու):
1. Նախագծում լրացվող 36.5. կետի համաձայն՝ փոստային հասցեի տվյալները, առաքանիները, դրանց ներդրվածքի և գտնվելու մասին տեղեկատվությունը հանդիսանում են փոստային կապի գաղտնիություն և տրվում են միայն ստացողին և ուղարկողին, ինչպես նաև օրենքով ուղղակիորեն սահմանված դեպքերում պետական և տեղական ինքնակառավարման մարմիններին, պաշտոնատար անձանց և այլ անձանց:
   Հաշվի առնելով «Փոստային կապի մասին» օրենքում 2023 թվականի հոկտեմբերի 3-ին կատարված փոփոխությունները և դրանց արդյունքում ՀՀ կառավարության կողմից 23.02.2024 թվականին ընդունված թիվ 264-Ն որոշումը, համաձայն որի սուրհանդակային կապի օպերատորի էլ. համակարգով համապատասխան տեղեկատվության/փաստաթղթերի տրամադրումը մաքսային մարմիններին կրում է իմպերատիվ բնույթ՝ առաջարկում ենք քննարկել և ըստ անհրաժեշտության, մաքսային մարմիններին տեղեկատվություն տրամադրելու մասով սահմանել այնպիսի կարգավորումներ, որպեսզի ՀՀ կառավարության 23.02.2024 թվականի թիվ 264-Ն որոշման և սույն նախագծի ընդունումից և ինկորպորացումից հետո գործնական կիրառության փուլում խնդիրներ չառաջանան:

1. 1-ին կետի 13-րդ կետում առաջարկվում է Հավելվածի XIII գլխի վերնագիրը շարադրել նոր խմբագրությամբ, ինչպես նաև՝  լրացնել նոր՝ 76-րդ կետ:
    Հաշվի առնելով, որ ՀՀ կառավարության 23.02.2024 թվականի թիվ 264-Ն որոշմամբ XIII գլխի վերնագիրը շարադրվել է նոր խմագրությամբ, առաջարկը լրացուցիչ քննարկման և/կամ հիմնավորման կարիք ունի: Միաժամանակ, նշված որոշմամբ, ոչ միայն համապատասխան վերնագիրն է նոր խմբագրությամբ շարադրվել, այլ նաև՝ նոր 76-րդ կետ է ավելացել (առաջարկվում է կետի համարը շտկել):


	Ընդունվել է:




Ընդունվել է:









Չի ընդունվել:
(Խմբագրված Նախագծի 36.4 կետ)
ՀՀ կառավարության կողմից 23.02.2024 թվականին ընդունված թիվ 264-Ն որոշմամբ ՀՀ կառավարության 16.02.2012թ. թիվ 173-Ն որոշումը լրացվել է նոր՝ 76-79-րդ կետերով, որոնցով սահմանված է, թե օպերատորների կողմից մաքսային մարմիններին ներկայացվող տեղեկությունների և փաստաթղթերի ցանկը ինչ ընթացակարգով պետք է տրվի մաքսային մարմիններին, իսկ այս կետում հստակ մարմինը չնշելու հիմնավորումը այն է, որ եթե կա օրենքով նախատեսված հիմք, ապա տեղեկատվությունը կտրվի օրենքով ուղղակիորեն սահմանված դեպքերում պետական և տեղական ինքնակառավարման մարմիններին, պաշտոնատար անձանց և այլ անձանց:
Նման առաջարկ ներկայացվել էր նաև ՀՀ արդարադատության նախարարության կողմից:
Հաշվի առնելով վերոգրյալը գտնում ենք, որ ՀՀ կառավարության 23.02.2024 թվականի թիվ 264-Ն որոշման և սույն նախագծի ընդունումից և ինկորպորացումից հետո գործնական կիրառության փուլում խնդիրներ չեն առաջանա:
Ընդունվել է:


	[bookmark: _GoBack]9. ՀՀ պետական եկամուտների կոմիտե

	12.03.2024թ.

	
	N 01/3-4/14726-2024

	«Հայաստանի Հանրապետության կառավարության 2012 թվականի փետրվարի 
16-ի N173-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 1-ին կետի 8-րդ ենթակետով լրացվող՝ VIII1-րդ գլխի 36․4-րդ կետի համաձայն՝ «Փոստային հասցեի տվյալները, առաքանիները, դրանց ներդրվածքի և գտնվելու մասին տեղեկատվությունը հանդիսանում են փոստային կապի գաղտնիություն և տրվում են միայն ստացողին և ուղարկողին»։ Հաշվի առնելով, որ Կառավարության 16․02․2012թ․ N173-Ն որոշման 
76-րդ կետին համապատասխան՝ մաքսային մարմիններին է ներկայացվում սուրհանդակային կապի օպերատորի տեխնոլոգիական սարքավորումների և մեքենայացման, ավտոմատացման և տեղեկատվայնացման միջոցների օգտագործմամբ մատակարարի (ուղարկողի) կողմից ստացված և (կամ) գնորդի (ստացողի) կողմից մուտքագրված տեղեկությունները և փաստաթղթերը, մեկ անգամ ևս առաջարկվում է նախագծի 1-ին կետի 8-րդ ենթակետով լրացվող VIII1-րդ գլխի 36․4-րդ կետում՝ «ստացողին և ուղարկողին» բառերից հետո լրացնել «, ինչպես նաև մաքսային մարմիններին` մաքսային գործառնություններ իրականացնելու նպատակով» բառերը։

	Չի ընդունվել:
ՀՀ կառավարության կողմից 23.02.2024 թվականին ընդունված թիվ 264-Ն որոշմամբ ՀՀ կառավարության 16.02.2012թ. թիվ 173-Ն որոշումը լրացվել է նոր՝ 76-79-րդ կետերով, որոնցով սահմանված է, թե օպերատորների կողմից մաքսային մարմիններին ներկայացվող տեղեկությունների և փաստաթղթերի ցանկը ինչ ընթացակարգով պետք է տրվի մաքսային մարմիններին, իսկ այս կետում հստակ մարմինը չնշելու հիմնավորումը այն է, որ եթե կա օրենքով նախատեսված հիմք, ապա տեղեկատվությունը կտրվի օրենքով ուղղակիորեն սահմանված դեպքերում պետական և տեղական ինքնակառավարման մարմիններին, պաշտոնատար անձանց և այլ անձանց:
Նման առաջարկ ներկայացվել էր նաև ՀՀ արդարադատության նախարարության կողմից:




